
Համաձայն «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետի Հայաստանի Հանրապետության կառավարությունը   ո ր ո շ ու մ  է.
1.  Հայաստանի Հանրապետության կառավարության 2015 թվականի հունիսի 18-ի «Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություններ ու  լրացումներ կատարելու և Հայաստանի Հանրապետության քաղաքաշինության նախարարությանը գումար հատկացնելու  մասին» N 659-Ն որոշման մեջ կատարել հետևյալ փոփոխությունները և լրացումները.

1) որոշման վերնագիրը շարադրել հետևյալ նոր խմբագրությամբ՝ «Հայաստանի Հանրապետության 2015 թվականի պետական բյուջեում, Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություններ ու  լրացումներ կատարելու և Հայաստանի Հանրապետության քաղաքաշինության նախարարությանը գումար հատկացնելու  մասին»
2) որոշման NN 1, 2, 3 հավելվածները շարադրել նոր խմբագրությամբ՝ համաձայն NN 6,7,8  hավելվածների,
3) որոշման նախագիծը լրացնել NN 1,2,3,4,5  hավելվածներով,
4) որոշման 2-րդ կետը շարադրել հետևյալ նոր խմբագրությամբ

«2.  Հայաս​տանի Հանրապետության քաղաքաշինության նախարարությանը 2015 թվականին հատ​կաց​նել 985,000.0 հազար դրամ` Հայաստանի Հանրապե​տու​թյան 2015 թվականի պետական բյուջեով նախատեսված Հա​յաստանի Հանրապետու​թյան կառավարության պահուստային ֆոնդի հաշվին, որից

1) Երևան քաղաքի Կենտրոն վարչական շրջանի Վազգեն Սարգսյան 3 հաս​ցեում կառուցվող hասարակական (վարչական) համալիրի կահավորման նպատակով 773,000.0 հազար դրամ՝ համաձայն N 8 հավելվածի,

2) «Սալսա Դիվելոփմենթ» փակ բաժնետիրական ընկերության կանոնադրական կա​պի​տալի ավելացման համար Հայաստանի Հանրապետությանը լրացուցիչ տեղաբաշխվող բաժնետոմսերի դիմաց վճարում կատարելու  նպատակով Հայաստանի Հանրապետության քաղա​քաշինության նախարարությանը 2015 թվականին հատկացնել 212,000.0 հազար դրամ՝ Հայաստանի Հանրապետության 2015 թվականի պետական բյուջեով նախատեսված Հայաստանի Հանրապետության կառավա​րության պահուստային ֆոնդի հաշվին (բյուջետային ծախսերի տնտեսագիտական դասակարգման «Ներքին բաժնետոմսերի և այլ մասնա​բաժն​ների ձեռքբերում» հոդվածով),
3) Հայաստանի Հանրապետության քաղաքաշինության նախարարին՝ ապահովել «Սալսա Դիվելոփմենթ» փակ բաժնետիրական ընկերության կանոնադրական կա​պի​տալի ավելացման նպատակով 212000000 հատ յուրաքանչյուրը 1 դրամ անվանական արժեքով լրացուցիչ բաժնետոմսերի թողարկումը և անվանական արժեքով տեղաբաշխումը Հայաս​տանի Հանրապետությանը՝ ի դեմս «Հայաստանի Հանրապետության քաղաքաշինության նախարարության աշխատակազմ» պետական կառավարչական հիմնարկի, բաժնետոմսերը մուտքագրելով Հայաստանի Հանրապետության քաղաքաշինության նախարարության աշխա​տակազմ պետական կառավարչական հիմնարկի հաշվեկշիռ:»
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:    
ՀԻՄՆԱՎՈՐՈՒՄ
«ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒՆԻՍԻ 18-Ի N 659-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1.Անհրաժեշտությունը
    Որոշման  նախագծի ընդունման առաջնահերթությունը պայմանավորված է. 

    ք.Երևան, Կենտրոն վարչական շրջան, Վազգեն Սարգսյան փողոց, հ.3 հասցեում կառուցվող հասարակական /վարչական/ համալիրի տարածքի բարեկարգման և լրացուցիչ այլ աշխատանքների իրականացման անհրաժեշտությամբ:

    2.      Ընթացիկ իրավիճակը և խնդիրները
    ք.Երևան, Կենտրոն վարչական շրջան, Վազգեն Սարգսյան փողոց, հ.3 հասցեում կառուցվող հասարակական /վարչական/ համալիրի տարածքի բարեկարգման վերաբերյալ
 ՀՀ կառավարության 2012 թվականի հուլիսի 19-ի N 916-Ա, ՀՀ կառավարության 2012 թվականի դեկտեմբերի 27-ի N 1675-Ն որոշումների համաձայն՝ ՀՀ քաղաքաշինության նախարարության «Քաղաքաշինական ծրագրերի իրականացման գրասենյակ» պետական հիմնարկի կողմից, որը հանդիսանում է «Սալսա Դիվելոփմենթ» փակ բաժնետիրական ընկերության գործակալ, իրականացվում են ք. Երևան, Կենտրոն վարչական շրջան, Վազգեն Սարգսյան փողոց հ.3 հասցեում հասարակական /վարչական/ համալիրի կառուցման աշխատանքները: Ներկայումս օբյեկտը գտնվում է ավարտական փուլում:

Օբյեկտի տարածքի բարեկարգման աշխատանքների նախագծանախահաշվային փաստաթղթերը մշակվել են դեռևս 2014 թվականին: 

Սակայն շինարարական աշխատանքների իրականացման ընթացքում առանձին գերատեսչությունների տեղակայման և  համալիրի տարածքում վարչական նոր մասնաշենքի կառուցման հետևանքով, համալիրի կառուցապատման մակերեսը ընդլայնվել է: Արդյունքում  Երևանի Վազգեն Սարգսյան փողոց հ.3 հասցեում հասարակական /վարչական/ համալիրի տարածքի բարեկարգման նոր նախագծանախահաշվային փաստաթղթերի մշակման անհրաժեշտություն է առաջացել:
   Ըստ նոր կազմված նախագծանախահաշվային փաստաթղթերի, իրականացման ենթակա են համալիրի հիմնական նախագծով չնախատեսված, տարածքի ամբողջական բարեկարգման և լրացուցիչ այլ աշխատանքներ՝ մասնավորապես տարածքի արտաքին լուսավորությունը, հասարակական /վարչական/  համալիրի արտաքին պատերի մշակումը պաշտպանիչ՝ հիդրոֆոբ նյութով, տարածքում գտնվող մասնավոր շինությունների քանդումն ու դրանց փոխհատուցումը և այլն:

   Հաշվի առնելով օբյեկտի ավարտին մոտեցող սուղ ժամանակահատվածն ու բարձրացված խնդրի կարևորությունն առաջարկվում է.

·   վերոհիշյալ  աշխատանքների  ֆինանսավորումն իրականացնել 2015 թվականի հունիսի 18-ի ՀՀ կառավարության N 659-Ն որոշմամբ հատկացված գումարի շրջանակներում՝ մրցութային գործընթացների արդյունքում առաջացած տնտեսումների հաշվին,

· 212,000.0 հազ. ՀՀ դրամի տնտեսված միջոցներն ուղղել «Սալսա Դիվելոփմենթ» փակ բաժնետիրական ընկերության կանոնադրական կապիտալի ավելացմանը և Հայաստանի Հանրապետության օրենսդրությամբ սահմանված կարգով ապահովել «Սալսա Դիվելոփմենթ» փակ բաժնետիրական ընկերության կանոնադրության մեջ սույն որոշումից բխող համապատասխան փոփոխությունների կատարումը,

· կնքել «Սալսա դիվելոփմենթ» փակ բաժնետիրական ընկերության և  վարչական համալիրի տարածքի բարեկարգման  աշխատանքների Կապալառու կազմակերպության միջև 212000.0 հազ.ՀՀ դրամ  արժեքով լրացուցիչ համաձայնագիր :

    3. Տվյալ բնագավառում իրականացվող քաղաքականությունը
Շինարարական (այդ թվում նախագծային) ծրագրերի ֆինանսավորման և համակարգման գործընթացը` անհրաժեշտ հիմնավորումների, հաշվարկների, մասնագիտական եզրակացությունների ձեռքբերման, գնման ընթացակարգերի կազմակերպման մասով իրականացվում են ՀՀ քաղաքաշինության ոլորտի նորմատիվատեխնիկական փաստաթղթերի և օրենսդրության, ինչպես նաև «Գնումների մասին» ՀՀ օրենքի և ՀՀ կառավարության 2011 թվականի փետրվարի 10-ի N 168-Ն որոշման պահանջներին համապատասխան:

3. Բարեկարգման նպատակը և բնույթը

Նորակառույց վարչական համալիրի  շահագործման արդի պայմանների  ապահովում և մատչելիություն:

4. Նախագծի մշակման գործընթացում ներգրավված ինստիտուտները և անձինք
ՀՀ քաղաքաշինության նախարարության աշխատակիցներ:

5.  Ակնկալվող արդյունքը

Շահագործման արդի պահանջներին բավարարող վարչական օբյեկտների ձեռքբերում:

ՏԵՂԵԿԱՆՔ
«ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒՆԻՍԻ 18-Ի N 659-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ  ԵԿԱՄՈՒՏՆԵՐԻ ՓՈՓՈԽՈՒԹՅԱՆ ՄԱՍԻՆ
«Հայաստանի   Հանրապետության կառավարության 2015 թվականի հունիսի 18-ի N 659-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների փոփոխություններ չեն առաջանում:
ՏԵՂԵԿԱՆՔ

«ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒՆԻՍԻ 18-Ի N 659-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

 Այլ իրավական ակտերում փոփոխությունների և/կամ լրացումների անհրաժեշտությունը
«Հայաստանի   Հանրապետության կառավարության 2015 թվականի հունիսի 18-ի N 659-Ն որոշման մեջ փոփոխություն կատարելու մասին»  Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում: 

1. Միջազգային պայմանագրերով ստանձնած պարտավորությունների հետ համապատասխանությունը

«Հայաստանի   Հանրապետության կառավարության 2015 թվականի հունիսի 18-ի N 659-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը համապատասխանում է միջազգային պայմանագրերով ստանձնած պարտավորությունների հետ:

ՏԵՂԵԿԱՆՔ

«ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒՆԻՍԻ 18-Ի N 659-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

1. Հասարակությանը նախագծի վերաբերյալ իրազեկումը

«Հայաստանի   Հանրապետության կառավարության 2015 թվականի հունիսի 18-ի N 659-Ն որոշման մեջ փոփոխություն կատարելու մասին»  Հայաստանի Հանրապետության կառավարության որոշման նախագիծը տեղադրվել է  www.

 HYPERLINK "mailto:info@minurban.am" 
minurban.am կայքում:

2.   Հասարակության մասնակցությունը նախագծմանը և/կամ քննարկումներին
«Հայաստանի   Հանրապետության կառավարության 2015 թվականի հունիսի 18-ի N 659-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ չեն ներկայացվել:












